
REPUBLIKA E SHQIPËRISË 

KOMISIONI I PROKURIMIT PUBLIK 

Nr. 471/2 prot.,                              Datë 27.02.2024 

 

FORMULAR PËR PUBLIKIM 

LIDHUR ME ARSYET E SKUALIFIKIMIT NË RASTIN E ANKESAVE PËR 

VENDIMIN E VLERËSIMIT/KLASIFIKIMIT PËRFUNDIMTAR DHE LIDHUR ME 

PRETENDIMET MBI KUALIFIKIMIN E OFERTUESVE TË TJERË 

 

Objekt: Shfuqizimi i vendimit tё Komisionit të Vlerësimit të 

Ofertave mbi skualifikimin e ofertës të paraqitur 

nga operatori ekonomik “AGRI 

CONSTRUCTION” SHPK në procedurën e 

prokurimit “Procedurë e Hapur” me nr. REF- 

91765-12-20-2023, me objekt: 

“Rikonstruksioni i godines se anatomisë”, me 

fond limit 80,128,758.52 (tetedhjete milion e 

njeqind e njezet e tete mijë e shtateqind e pesedhjete 

e tete presje pesedhjete e dy) lekë (pa tvsh), 

zhvilluar me datë 16.01.2024 nga autoriteti 

kontraktor, Universiteti i Mjekësisë, Tiranë. 

 

Shfuqizimi i vendimit tё Komisionit të Vlerësimit të 

Ofertave në lidhje me kualifikimin e operatorëve 

ekonomikë“LEON KONSTRUKSION” SHPK, 

“ERAL CONSTRUCTION COMPANY” SHPK, 

BOE L.T.E CONSTRUCTION SHPK & 

“Colombo” SHPK 

 

Ankimues: Operatori ekonomik “AGRI CONSTRUCTION” 

SHPK me NIPT K01725001F dhe adresë Tiranë, 

Dibër, Ish Trup., Shk., Skëndërbej 3, Tiranë. 

Autoriteti Kontraktor: Universiteti i Mjekësisë, Tiranë me adresë Rruga  e 

Dibrës, Nr. 371, 1005 – Tiranë. 

 

Subjekte të interesuara:  “LEON KONSTRUKSION” SHPK me NIPT 

K71820009I dhe adresë Tirane Tirane Tiranë. 

Rruga Tish Dahia, Kompleksi Kika 2, Pallati nr.9, 

Kati 8  

 

“ERAL CONSTRUCTION COMPANY” SHPK 

me NIPT K82230002K dhe me adresë Tirane 

Tepelene Gjirokaster Tepelene, TEPELENE, Rruga 

Tepelene-Progonat,Vendndodhja Skaranë,ngastra 

nr.80d,Kod kadastral Gj 3400080d rl,zk 1149 

 

BOE L.T.E CONSTRUCTION SHPK me NIPT 

L78006801F dhe me adresë Kashar Tirane Kashar, 

KASHAR, Rruga 3 Deshmoret, godine banimi dhe 

sherbimi 1,2,5,8 dhe 11 kate me 2 kat parkim 

nentoke & Colombo SHPK. 

 

Në datën 27.02.2024 është administruar dorazi pranë Komisionit të Prokurimit Publik, ankesa 

me nr. 471/2024 prot., datë 27.02.2024 e operatorit ekonomik “AGRI CONSTRUCTION” SHPK. 

 

Nga shqyrtimi paraprak i ankesës, u konstatua se objekti i saj lidhet me kundërshtimin e vendimit 

të Komisionit të Vlerësimit të Ofertave, mbi skualifikimin e ofertës së paraqitur nga operatori 

ekonomik “AGRI CONSTRUCTION” SHPK, nga procedura e prokurimit të sipërcituar. 

 

Bazuar në nenin 112, pika 4, gërma “b” të ligjit nr. 162/2020 “Për prokurimin publik”, ku 

parashikohet se: “Në mënyrë që ankesa të bëhet e aksesueshme jo vetëm nga autoriteti ose enti 

kontraktor, por njëkohësisht edhe nga operatorët ekonomikë të interesuar, KPP-ja publikon:   b) 

arsyet e skualifikimit në rastin e ankesave për vendimin e vlerësimit/klasifikimit përfundimtar;”, 

Komisioni i Prokurimit Publik do të publikojë arsyet e skualifikimit të operatorit ekonomik 

“AGRI CONSTRUCTION” SHPK. 

Konkretisht në ankesë ngrihen pretendime mbi arsyet e skualifikimit si më poshtë vijon: 

Operatori ekonomik “AGRI CONSTRUCTION” sh.p.k. me NUIS: K01725001F nuk përmbush 

kriteret si më poshtë:  

1. Për pikën 2.3.6 ku operatorët për të gjitha artikujt/pajisjet e listuara në tabelën pika 2.3.5 e 

DST, duhet të paraqesin katalogë ose broshura. Në katalog duhet të markohen në mënyrë të 

qartë dhe të dallueshme secili nga artikujt/pajisjet që oferton sipas modelit të deklaruar dhe të 

markohen dhe specifikimet përkatëse sipas të dhënave në DST. Katalogu të përmbajë 

karakteristikat teknike të çdo artikulli, me qëllim që autoriteti kontraktor të gjykojë nëse malli i 

ofruar plotëson kërkesat teknike të përcaktuara në dokumentet e tenderit.  

Sa më sipër ky operator nuk plotëson specifikimet konkretisht:  

Për paisjen Nr. 7 është kërkuar U.P.S. 15 KVA, 3 fazor: 

 - Operatori ekonomik e ka paraqitur pajisjen UPS 1Ph+N dhe jo tre fazor siç është kërkuar në 

specifikimet teknike.  

Për paisjen Nr. 9 është kërkuar Grupi i furnizimit me ujë sanitar: 

 - Mungon specifikimi për enën e zgjerimit 25 litra që nuk është paraqitur fare në katalog.  

2. Nuk përmbush kriterin 2.3.6. pasi katalogjet teknike të paraqitura janë në gjuhën anglisht. Në 

dokumentat e tenderit të hartuara e të miratuara nga Agjencia e Prokurimit Publik, e konkretisht 

në kriteret e përgjithshme, të cilat janë detyrimisht për t’u përmbushur nga operatorët 

ekonomikë, si dhe detyrimisht për të mos u ndryshuar nga autoriteti kontraktor gjatë hartimit të 

dokumentave të tenderit, është përcaktuar qartë e saktë që “Nëse gjuha e përdorur në procedurë 

është shqip, atëherë dokumentat në gjuhë të huaj duhet të shoqërohen me një përkthim të 

noterizuar në gjuhën shqipe”, si edhe gjuha e përdorur është përcaktuar në dokumentat e 

tenderit, Seksioni IV Procedura, pika 4.7 “Gjuha Shqipe”, atëherë i gjithë dokumentacioni i 

paraqitur në procedurën e prokurimit duhet të jetë në gjuhën shqipe ose i përkthyer i noterizuar 

në gjuhën shqipe, përcaktim ky gjithpërfshirës që i përket çdo lloj dokumentacioni që do të 

paraqitet në këtë procedurë prokurimi nga operatorët ekonomikë pjesëmarrës . Vendimi i KPP 

Nr. 254/2018.  

3. Tek sigurimi i ofertës nuk është caktuar data kur është prerë sigurimi për tu paraqitur në këtë 

procedurë si dhe nga nis afati 150 (njëqind e pesëdhjetë) ditë i vlefshmërisë. 
 

Gjithashtu, nga shqyrtimi paraprak i ankesës të sipërcituar, u konstatua se objekti i ankesës lidhet 

edhe me vendimmarrjen e Komisionit të Vlerësimit të Ofertave mbi kualifikimin e ofertave të 

operatororëve ekonomikë pjesëmarrës “LEON KONSTRUKSION” SHPK, “ERAL 

CONSTRUCTION COMPANY” SHPK, BOE L.T.E CONSTRUCTION SHPK & “Colombo” 

SHPK, nga procedura e prokurimit të sipërcituar. 

 

Bazuar në nenin 112 pika 4 gërma “c” të ligjit nr. 162/2020 “Për prokurimin publik”, ku 

parashikohet se: “Në mënyrë që ankesa të bëhet e aksesueshme jo vetëm nga autoriteti ose enti 

kontraktor, por njëkohësisht edhe nga operatorët ekonomikë të interesuar, KPP-ja publikon: a) 

ankesën e plotë në rastin e ankesave për dokumentet e tenderit; b) arsyet e skualifikimit në rastin 

e ankesave për vendimin e vlerësimit/klasifikimit përfundimtar; c) pretendimet mbi kualifikimin/ 

skualifikimin e ofertuesve të tjerë duke referuar vetëm kriteret për të cilat ngrihen 

pretendime.” 

 Konkretisht në ankesë ngrihen pretendime se: “Kërkojmë gjithashtu që të verifikohet nga 

komisioni i shqyrtimit të ankesës dokumentacioni i paraqitur nga shoqëritë BOE L.T.E 

CONSTRUCTION SHPK & “Colombo” SHPK, “LEON KONSTRUKSION” SHPK dhe “ERAL 

CONSTRUCTION COMPANY” SHPK,pasi kemi dyshime të bazuara se dokumentacioni i 

paraqitur nga këto shoqëri është kontrolluar në mënyrë të përciptë dhe ato janë kualifikuar në 

shkelje të ligjit. Për shoqëritë e mësipërme kërkojmë të verifikohen: plotësimi i specifikimeve 

teknike për pajisjet e këkruara. Disponimi i stafit teknik dhe specialistëve të pa angazhuar, siç 

kërkohet në kërkesat për kualifikim, disponimi i mjeteve të pa angazhuara në kontratat e 

shoqëritë kanë në process, pagesa e taksave doganore në vendet ku shoqëritë kanë ushtruar 

aktivitet. Gjithashtu, kërkojmë të verifikohen edhe gabimet aritmetike në oferta. Në përfundim 

kërkojmë autoritetit kontraktor: Të skualifikojë shoqëritë “LEON KONSTRUKSION” SHPK, 

“ERAL CONSTRUCTION COMPANY” SHPK, BOE L.T.E CONSTRUCTION SHPK & 

“Colombo” SHPK, dhe të renditet në vend të parë shoqëria “Agri Construkction” SHPK. Në të 

kundërt, duke qenë se shihet qartë se përzgjedhja ka qenë selective, për të ruajtur barazinë në 

tender duhet të skualifikohen të gjitha shoqëritë pjesëmarrëse dhe tenderi të përsëritet. 

 

Publikuar në rregjistrin e ankesave më datë 27.02.2024. 

 

KOMISIONI I PROKURIMIT PUBLIK 

 

Nënkryetar                                        Anëtar                                            Anëtar 

        Fiorent Zguro                                Anila Malaj                              Kreshnik Ternova 

 

Kryetar 

Jonaid Myzyri 

